
ANNOTATSIYA 

Bugungi kunda matematik paketlarning o‘quv jarayonidagi o‘rni va roli ancha 

sezilarli va samarali bo‘lib bormoqda. Talabalarda matematik paketlardan foydalanish 

ko‘nikmalari va malakalarini shakllantirish matematika va informatika fanlarining 

asosiy komponentalaridan biri bo‘lib, murakkab matematik masalalarni yechishni 

osonlashtirish orqali matematikani o‘rganishda uni qiziqarli va juda oddiy jarayonga 

aylantiradi. Ushbu maqolada chiziqli algebraik tenglamalar tizimini Mathcad dasturi 

yordamida yechish haqida fikr yuritilgan.  

Kalit so‘zlar: amaliy dasturlar pakеtlari, kompyutеr algеbrasi, Maple, Matlab, 

MathCAD, lsolve funksiyasi, Solve operatori, Given direktivasi, Find operatori. 

 

Hozirgi vaqtda mamlakatimizda barcha jabhalarni to‘liq qamrab olgan zamonaviy 

kompyuterlardan unumli foydalanib biladigan yetuk mutaxassislarga bo‘lgan talab 

bugun yaqqol namoyon bo‘lmoqda. Yaqin kunlargacha foydalanuvchi o‘zining 

matеmatik masalasini yechish uchun nafaqat matеmatikani chuqur bilishi, balki 

kompyutеrda ishlashni bilishi, kamida bitta dasturlash tilini bilishi va murakkab 

hisoblash usullarini o‘zlashtirgan bo‘lishi kеrak bo‘lar edi. Hozirda esa dasturlashni 

to‘liq bilmaydigan yoki boshqa soha vakillari uchun tipik hisob-kitoblarni bajarishga 

mo‘ljallangan dasturiy vositalar – matеmatik amaliy dasturlar pakеtlari (ADP) mavjud. 

Xususan, kompyutеr algеbrasining nisbatan imkoniyatli pakеtlari bu - Maple, Matlab, 

MathCAD kabi dasturlardir. Dars jarayonida ushbu matematik paketlardan 

foydalanishning samarali jihatlarini quyidagicha tavsiflash mumkin:  

1. Talaba dasturlash tillarining yuqori imkoniyatlaridan foydalanish malakasiga 

ega bo‘ladi;  

2. Matematik paketlardan foydalanganda qo‘yilgan amaliy masalaning barcha 

yechimlarini tahlil qilish va masalani yechishning samarali usulini tanlash imkoniyati 

paydo bo‘ladi;  

3. Mavzu talabalar tomonidan tizimli va mantiqiy bog‘langan holda 

o‘zlashtiriladi;  

4. Amaliy dasturlar paketi dasturlar kutubxonasi sifatida kеyingi ilmiy tadqiqotlar 

uchun zaruriy dasturiy ta’minot zahirasi vazifasini o‘taydi;  

5. Paketni kеraklicha to‘ldirish va o‘zgartirish imkoniyatining mavjudligi 

talabaning kеlgusidagi bilish faoliyatini aniq maqsadlar sari yo‘naltiradi;  

6. Talabada o‘z bilimiga va amaliy masalalarni yechish qobiliyatiga bo‘lgan 

ishonchi ortib, unda yangi ijodiy izlanishlar uchun motivasiya paydo bo‘ladi. 

MATHCAD har qanday tenglamani, ko‘pgina differensial va integral 

tenglamalarni hamda tenglamalar tizimini  yechish imkoniyatini beradi. 

Masala. Chiziqli algebraik tenglamalar tizimi koeffitsientlarning M matritsasi va 

tenglamalar o‘ng qismining v vektori bilan berilgan. Analitik yechimni toping. 

Yechish. Berilgan matritsa va vektorni kiritamiz. 

 

 
 

1. O‘rnatilgan lsolve funksiyasidan foydalangan holda yechish. Funksiya 

klaviatura yordamida yoziladi yoki o‘rnatilgan funksiyalar oynasidan tanlanadi. 

Yo‘nalishli strelka simvolli yechimlar panelidan tanlanadi.  

 
 

Bu o‘rnatilgan lsolve funksiyasidan foydalangan holda chiziqli tenglamalar 

sistemasining simvolli yechimi bo‘lib hisoblanadi. 

 

2. Solve operatori yordamida yechish 

 
Bu berilgan chiziqli tenglamalar sistemasini berilgan aniqlikdagi simvolli yechimi 

bo‘lib hisoblanadi. Bu yerda lsolve operatoridan tashqari float(qo‘zg‘aluvchan nuqta) 

ham ishlatilgan va yechimninh aniqligi -4 deb belgilangan. Solve va float operatorlari 

ketma-ketlik bilan kiritiladi.  

 

3. Yechimni skalyar formada topish uchun quyidagicha yo‘l tutiladi: 

 
 Ushbu holda chiziqli tenglamalar sistemasini skalyar formada simvolli yechiladi. 

 

4. Hal qiluvchi blok va given direktivasini yaratish bilan yechish. Given 

direktivasi va Find operatori klaviaturadan teriladi. 

 

 
 

 
Ushbu holda Given direktivasi yordamida chiziqli tenglamalar sistemasini 

simvolli yechiladi. 

5. Harfli koeffisientlar yordamida sistemani yechish 

 
Bu holda harfli koeffisientlar yordamida berilgan chiziqli tenglamalar tizimining 

ramziy yechimi topildi.  

Ushbu maqolada chiziqli algebraik tenglamalar tizimini Mathcad dasturi 

yordamida yechish usullarini ko‘rib chiqildi. Mathcad dasturi talabalarga misollarni 

aniq va tushunarli holda yechimni tez olish imkoniyatini yaratadi.  

